
Համաձայն «Զինվորական ծառայության և զինծառայողի կարգավիճակի մասին» Հայաստանի Հանրապետության օրենքի 22‑րդ հոդվածի 5-րդ մասի, Հայաuտանի Հանրապետության կառավարության 2018 թվականի ապրիլի 12-ի № 450-Ն որոշման հավելվածի 5-րդ և 6-րդ կետերի՝ Հայաuտանի Հանրապետության կառավարությունը որոշում է.
1. Շարքային կազմի պարտադիր զինվորական ծառայության 2018 թվականի ամառային զորակոչից մինչև 2020 թվականի ամառային զորակոչը տարկետում տալ Վահե Հրաչյայի Բաղդասարյանին (ծնված` 1993 թվականի մարտի 20-ին, ք. Երևան, Լուսինյանց փող., տուն 22, Կենտրոնի ԶԿ, շախմատ, 2009 թվականի շախմատի համաշխարհային պատանեկան օլիմպիադա, 3-րդ տեղ),
2. Շարքային կազմի պարտադիր զինվորական ծառայության 2018 թվականի ամառային զորակոչից մինչև 2022 թվականի ամառային զորակոչը տարկետում տալ Արման Ալբերտի Միքայելյանին (ծնված` 1996 թվականի նոյեմբերի 25-ին, ք. Երևան, Նար-Դոսի  փող., շենք 4, բն. 3, Կենտրոնի ԶԿ, շախմատ, 2011 թվականի  շախմատի համաշխարհային պատանեկան օլիմպիադա, 2-րդ տեղ)։

«ՍՊՈՐՏԻ ԲՆԱԳԱՎԱՌՈՒՄ ՆՇԱՆԱԿԱԼԻ ՆՎԱՃՈՒՄՆԵՐ ՈՒՆԵՑՈՂ ՎԱՀԵ ՀՐԱՉՅԱՅԻ ԲԱՂԴԱՍԱՐՅԱՆԻՆ ԵՎ ԱՐՄԱՆ ԱԼԲԵՐՏԻ ՄԻՔԱՅԵԼՅԱՆԻՆ  ՇԱՐՔԱՅԻՆ ԿԱԶՄԻ ՊԱՐՏԱԴԻՐ ԶԻՆՎՈՐԱԿԱՆ ԾԱՌԱՅՈՒԹՅԱՆ 2018 ԹՎԱԿԱՆԻ ԱՄԱՌԱՅԻՆ ԶՈՐԱԿՈՉԻՑ ՏԱՐԿԵՏՈՒՄ ՏԱԼՈՒ ՄԱUԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
ՈՐՈՇՄԱՆ ՆԱԽԱԳԾԻ

Ֆիզիկական կուլտուրայի և սպորտի շարունակական զարգացման, մարզիկների մարզական վարպետությունը բարձրացնելու, մարզական բարձր նվաճումներ ունենալու համար անհրաժեշտ է ապահովել Հայաստանի Հանրապետության հավաքական թիմերի լավագույն մարզիկների մարզումային գործընթացի անընդհատությունը:
Միջազգային մրցումներին մասնակցելը սպորտի զարգացման անբաժանելի բաղկացուցիչ մասն է: Հայաստանի Հանրապետությունը անդամակցում է համաշխարհային օլիմպիական շարժմանը, և առավել բարձր արդյունքներ ցուցաբերած մարզիկները միջազգային մրցասպարեզներում՝ ամառային և ձմեռային օլիմպիական խաղերում, Եվրոպայի և աշխարհի առաջնություններում (մեծահասակների, երիտասարդների, պատանիների), ամառային և ձմեռային պատանեկան օլիմպիական խաղերում, համաշխարհային ունիվերսիադաներում, միջազգային մրցաշարերում մեդալներ նվաճելով բարձր են պահում մեր պետության մարզական պատիվն ու հեղինակությունը: 
Մարզական արդյունքների հետևողական բարձրացումը կազմակերպված գործընթաց է, որը կընդհատվի և կխաթարվի, եթե պատանեկան և երիտասարդական տարիքում ինտենսիվ կերպով մարզված և որոշակի բարձր արդյունք ցուցաբերած մարզիկները պարտադիր զինվորական ծառայությունից  տարկետում  չստանան։ 
Հետևաբար Հայաստանի Հանրապետության հավաքական թիմերում ընդգրկված լավագույն մարզիկների պարտադիր զինվորական ծառայության զորակոչից տարկետում տալը կնպաստի սպորտի ոլորտի բնականոն գործունեությանը և բարձր մարզական արդյունքների ձեռքբերմանը: 
Վահե Հրաչյայի Բաղդասարյանը 2009 թվականին շախմատի համաշխարհային պատանեկան օլիմպիադայում 3-րդ տեղ գրավելուց հետո շարունակել է ակտիվ մարզական գործունեությունը և ունեցել է նշանակալի հաջողություններ: Վահե Հրաչյայի Բաղդասարյանը շախմատի միջազգային գրոսմայստերի կոչում ունի։ 2015 թվականին «Նանա Ալեքսանդրիայի գավաթ» և «Աերոֆլոտ օփեն» միջազգային մրցաշարերում գրավել է առաջին տեղը։ 2016 թվականին Նեժմետդինովի միջազգային հուշամրցաշարում կիսել է 2-4-րդ տեղերը, 2018 թվականի Հայաստանի Հանրապետության ակումբային առաջնությունում «Լոգիկոն» ակումբի կազմում գրավել է երկրորդ տեղը: Նշված արդյունքները շախմատում ծանրակշիռ նվաճումներ են:
Արման Ալբերտի Միքայելյանը 2011 թվականի  շախմատի համաշխարհային պատանեկան օլիմպիադայում 2-րդ տեղը գրավելուց հետո շարունակել է ակտիվ մարզական գործունեությունը և ունեցել է նշանակալի հաջողություններ: Արման Ալբերտի Միքայելյանին 2017 թվականին շնորհվել է շախմատի միջազգային գրոսմայստերի կոչում։ 2012 թվականին մինչև 16 տարեկանների Հայաստանի Հանրապետության առաջնությունում գրավել է երրորդ տեղը։ 2013 թվականին մինչև 18 տարեկանների Հայաստանի Հանրապետության առաջնությունում գրավել է երկրորդ տեղը։ 2013 թվականին մինչև 18 տարեկանների Եվրոպայի առաջնությունում գրավել է 8-րդ տեղը։ 2014 թվականին մինչև 18 տարեկանների Հայաստանի Հանրապետության առաջնությունում գրավել է երրորդ տեղը։ 2015 թվականին տղամարդկանց Հայաստանի Հանրապետության բարձրագույն խմբի առաջնությունում գրավել է երկրորդ տեղը։ 2016 թվականին «Նանա Ալեքսանդրիայի գավաթ» միջազգային մրցաշարում գրավել է երրորդ տեղը։ 2017 թվականին «Երևան օփեն» միջազգային մրցաշարում գրավել է երրորդ տեղը:
«Սպորտի բնագավառում նշանակալի նվաճումներ ունեցող Վահե Հրաչյայի Բաղդասարյանին և  Արման Ալբերտի Միքայելյանին շարքային կազմի պարտադիր զինվորական ծառայության 2018 թվականի ամառային զորակոչից տարկետում տալու մաuին» Հայաստանի Հանրապետության կառավարության որոշման նախագիծը կազմված է՝ ելնելով վերոհիշյալից և հիմք ընդունելով Հայաստանի Հանրապետության կառավարության 2018 թվականի ապրիլի 12-ի № 450-Ն որոշման 5-րդ կետի պահանջները։












	«ՍՊՈՐՏԻ ԲՆԱԳԱՎԱՌՈՒՄ ՆՇԱՆԱԿԱԼԻ ՆՎԱՃՈՒՄՆԵՐ ՈՒՆԵՑՈՂ ՄԻ ՇԱՐՔ ՔԱՂԱՔԱՑԻՆԵՐԻ 
ՊԱՐՏԱԴԻՐ ԶԻՆՎՈՐԱԿԱՆ ԾԱՌԱՅՈՒԹՅԱՆ ԶՈՐԱԿՈՉԻՑ ՏԱՐԿԵՏՈՒՄ ՏԱԼՈՒ ՄԱUԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ 

	հ/հ

	Առաջարկության հեղինակը, գրության ամսաթիվը, համարը
	Առաջարկության բովանդակությունը
	Եզրակացություն
	Կատարված փոփոխությունը

	1
	2
	3
	4
	5

	1.
	ՀՀ պաշտպանության նախարարություն

12.06.2018 թ.
№ ՊՆ/510-817
գրություն
	2018 թվականի մայիսի 25-ի Ձեր  N 1/06/667-18 գրությամբ ներկայացված «Սպորտի բնագավառում նշանակալի նվաճումներ ունեցող մի շարք քաղաքացիների պարտադիր զինվորական ծառայության զորակոչից տարկետում տալու մասին» ՀՀ կառավարության որոշման նախագծի քննարկման արդյունքներով հայտնում  եմ` 
1. Ներկայացված 25 քաղաքացիներից 21-ին ՀՀ կառավարության 2018 թվականի ապրիլի 12-ի N 450-Ն որոշմամբ սահմանված կարգի 5-րդ կետի 1-ին, 2-րդ և 3-րդ ենթակետերի ու 6-րդ կետի հիման վրա առաջարկվող ժամկետներով տարկետում տրամադրելու վերաբերյալ առարկություններ չունենք:
2. Առաքել Հովհաննեսի Մովսեսյանին (ծնվ.՝ 2000 թ., ըմբշամարտիկ, 2017 թ. պատ. Եվրոպայի առաջնություն 3-րդ տեղ) և Կարեն Ենոքի Հովհաննիսյանին (ծնվ.՝ 2000թ., Հայաստանի ֆուտբոլի մինչև 19 տարեկանների ազգային հավաքական թիմի անդամ) ՀՀ կառավարության որոշմամբ տարկետում տալու անհրաժեշտությունը բացակայում է, քանի որ վերջիններս նախկին «Զինապարտության մասին»  ՀՀ օրենքի 14-րդ հոդվածի 1-ին մասի 1-ին կետի, ՀՀ կառավարության 13.01.2000թ. N 15 որոշման «Զինվորական ծառայության և զինծառայողի կարգավիճակի մասին»  ՀՀ օրենքի 73-րդ հոդվածի 3-րդ մասի շրջանակներում օգտվում են ձեռք բերված տարկետումը ձևակերպելու իրավունքից՝ Ա. Մովսեսյանը որպես Երևանի օլիմպիական հերթափոխի պետական  մարզական քոլեջի 2-րդ կուրսի ուսանող՝ մինչև 2020 թ. ամառային զորակոչը, իսկ Կ. Հովհաննիսյանը՝ որպես Հայաստանի ֆիզիկական կուլտուրայի և սպորտի պետական ինստիտուտի 2-րդ կուրսի ուսանող՝ մինչև 2021թ. ամառային զորակոչը: 
3. Ոչ նպատակահարմար ենք համարում Արման Ալբերտի Միքայելյանին (ծնվ.՝ 1996թ., շախմատ, 2011թ. համաշխարհային պատ. օլիմպիադա, 2-րդ տեղ) և Վահե Հրաչյայի Բաղդասարյանին (ծնվ.՝ 1993թ. շախմատ, 2009թ. համաշխարհային պատ. օլիմպիադա, 3-րդ տեղ) տարկետման տրամադրումը, քանի որ տեղեկատվություն առկա չէ վերը նշված ժամկետներից հետո այդ քաղաքացիների կողմից մարզաձևում ունեցած շարունակական կամ առնվազն այլ հաջողությունները ունենալու վերաբերյալ: 




4. Նախագծի նախաբանում անհրաժեշտ է հղում կատարել նաև ՀՀ կառավարության 2018 թվականի ապրիլի 12-ի N450-Ն որոշմամբ սահմանված կարգի 5-րդ և 6-րդ կետերին:
5. Նախագծի 1-ին և 2-րդ կետերում, ինչպես նաև 1-ին և 2-րդ հավելվածների վերնագրերում «Պարտադիր զինվորական ծառայության» բառերը փոխարինել «Շարքային կազմի պարտադիր զինվորական ծառայության 2018 թվականի ամառային» բառերով:
6. Նախագծի 1-ին և 2-րդ հավելվածների աղյուսակի 5-րդ սյունակներում «Գրաված տեղը» բառերն անհրաժեշտ է փոխարինել «Նշանակալի նվաճում» բառերով:
   Բացի վերոնշվածից, առաջարկում ենք նախագծին կից ներկայացված ՀՀ սպորտի և երիտասարդության հարցերի նախարարի 2018 թվականի մայիսի 24-ի N 77-Ա/1 հրամանով հաստատված Եզրակացության աղյուսակի 8-րդ սյունակում հղումը կատարել 2018 թվականի ապրիլի 12-ի N 450–Ն որոշմամբ սահմանված կարգի 5-րդ կետի կոնկրետ ենթակետերին, ամրագրել եզրակացության տրման (կայացման) օրը, ամիսը և տարին, ինչպես նաև հետագայում նմանատիպ նախագծեր քննարկման ներկայացնելիս  կից փաստաթղթերում ներառել նաև տարկետում տալու մասին քաղաքացիների կամ ֆեդերացիանների նախագահների դիմումների պատճենները: 
	





Ընդունվել է ի գիտություն։




Ընդունվել է։
















Չի ընդունվել` հիմք ընդունելով ՀՀ  վարչապետի 2018 թ. հունիսի 26-ի № 02/16.2/12285-18 և № 02/16.2/12298-18 հանձնարարական–ները, որոնց համաձայն ներկայացվում է սույն նախագիծը։

Ընդունվել է։



Ընդունվել է։



Ընդունվել է մասնակիորեն։


Ընդունվել է։

	













Կատարվել են համապատասխան փոփոխություններ։ Նշված անձինք հանվել են հավելվածի ցանկից։ 



























Կատարվել է համապատասխան փոփոխություն։

Կատարվել է համապատասխան փոփոխություն։







Կատարվել են համապատասխան փոփոխություններ։



